
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৬২
সোনার তরী





এসেছ তুমি গলায় মালা ধরিয়া,

নবীন বেশ শোভন ভূষা পরিয়া।

হেথায় কোথা কনকথালা, কোথায় ফুল, কোথায় মালা,

বাসরসেবা করিবে কেবা রচনা!

অমন দীন-নয়নে তুমি চেয়ো না।



ভুলিয়া পথ এসেছ সখা, এ ঘরে।

অন্ধকারে মালা-বদল কে করে!

সন্ধ্যা হতে কঠিন ভূঁয়ে একাকী আমি রয়েছি শুয়ে,

নিবায়ে দীপ জীবননিশি-যাপনা।

অমন দীন-নয়নে আর চেয়ো না।






২৭ আষাঢ় ১৩০০






লজ্জা








আমার হৃদয় প্রাণ সকলি করেছি দান,

কেবল শরমখানি রেখেছি।

চাহিয়া নিজের পানে নিশিদিন সাবধানে

সযতনে আপনারে ঢেকেছি।



হে বঁধু, এ স্বচ্ছ বাস করে মোরে পরিহাস,

সতত রাখিতে নারি ধরিয়া;

চাহিয়া আঁখির কোণে তুমি হাস মনে মনে,

আমি তাই লাজে যাই মরিয়া।



দক্ষিণপবনভরে অঞ্চল উড়িয়া পড়ে

কখন্ যে নাহি পারি লখিতে;

পুলকব্যাকুল হিয়া অঙ্গে উঠে বিকশিয়া,

আবার চেতনা হয় চকিতে।

		 এই পাতা শেষ সম্পাদিত হয়েছে ০৬:৫২টার সময়, ৩ জুলাই ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

